NAFARROAKO PARLAMENTUKO

ALDIZKARI OFIZIALA

VIII. legegintzaldia Irufia, 2014ko ekainaren 24a 79. ZK.

AURKIBIDEA

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da unibertsitatez kanpoko irakasleen kidegoeta-
ko lanpostuak hornitu eta hautatzean emandako kalifikazioen funtsa bermatzen duten jardunbideak ezar
ditzan. Nekane Pérez Irazabal andreak aurkeztu du (2. or.).

—NMozioa. Horren bidez, Nafarroako Gobernua premiatzen da 2014-2015 ikasturterako plantillak egiterako-
an kontuan har dezan Pitillasko ikastetxe publikoan hiru talde behar direla, zerbitzuaren kalitatea eta ikas-
leentzako arreta egokia bermatze aldera. Hezkuntza Batzordeak bazter utzia (3. or.).

F SAILA:

Galderak:

—~Qaldera, udan elikadura egokirik jaso gabeko umerik egon ez dadin bermatze aldera Nafarroako Gober-
nuak aurreikusi dituen neurriei buruzkoa, Maria Victoria Arraiza Zorzano andreak egina (4. or.).

—Galdera, Foessa Fundazioaren "Gizarte Bazterkeria Nafarroan" izeneko txostenaz Gizarte Politiketako
kontseilariak egiten duen balorazioari buruzkoa, Txema Mauleén Echeverria jaunak egina (5. or.).

—~Qaldera, jakitekoa zer ekimen eta jarduketa egin behar dituen Nafarroako Gobernuak gizarte-emergentzia-
ko eta krisi instituzionaleko egoera larri honetan, Maiorga Ramirez Erro jaunak egina (6. or.).

—Galdera, jakitekoa asmorik ote duen Nafarroako Gobernuak foru dekreturik, foru agindurik edo erabakirik
onesteko, zertarako eta prozedurak, baldintzak eta deklarazioak ezartzeko beren giza eskubideak urratuta
bortxakeria jasan duten biktima guztiak parekatzeko, baldin eta zio politikoko biktimak izan badira eta
funtzionarioek eragin badute, Patxi Zabaleta Zabaleta jaunak egina (6. or.).

H SAILA:

Bestelako testu arau-emaileak:

—1/2014 Foru Lege Dekretua, ekainaren 18koa, Nafarroako Kirolari buruzko uztailaren Seko 15/2001 Foru
Legea aldatzen duena (8. or.).

E saila:

JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da unibertsitatez
kanpoko irakasleen kidegoetako lanpostuak hornitu eta hautatzean
emandako kalifikazioen funtsa bermatzen duten jardunbideak ezar

ditzan.

NEKANE PEREZ IRAZABAL ANDREAK AURKEZTU DU

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Nekane Pérez Iraza-
bal andreak aurkezturiko mozioa, jabeldura bate-
an jatorria duena. Mozio horren bidez, Nafarroako
Gobernua premiatzen da unibertsitatez kanpoko
irakasleen kidegoetako lanpostuak hornitu eta
hautatzean emandako kalifikazioen funtsa berma-
tzen duten jardunbideak ezar ditzan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa hurrengo Osoko Bilkuran eztabaida-
tzea, eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Irufean, 2014ko ekainaren 23an

Lehendakaria: Alberto Catalan Higueras

MOZIOAREN TESTUA

Aralar-Nafarroa Bai parlamentu-taldeko foru
parlamentari Nekane Pérez Irazabalek, Legebil-
tzarreko Erregelamenduan ezarritakoaren babese-
an, 2014ko ekainaren 12ko Osoko Bilkuran aur-
keztutako jabelduratik heldu den ondoko mozioa
aurkeztu du, hurrengo Osoko Bilkuran eztabaidatu
eta onesteko:

37/2014 Foru Dekretuak arautzen du uniber-
tsitatez kanpoko irakasle kidegoei dagozkien lan-
postuen hornidura. Zioen azalpenean esaten
denez, xedea da zenbait lanpostutan sartzeko
modua antolatzea eta homogeneizatzea. Hori
arautu beharra auzitan jarri gabe —zehazki, zerbi-
tzu eginkizunei dagokiena—, uste dugu foru dekre-

tu horrek irekitzen dituen aukerek balizko irregular-
tasunak eragin ditzaketela.

Kontuan hartuta 2. eta 3. artikuluetan azalduta-
ko hautapen-sistemak antzekotasunak dituela
35/2013 Foru Aginduan ezarritakoarekin —horren
bidez, hezkuntzako ikuskatzaile lanpostuetan aldi
baterako aritzeko izangaien zerrendak kudeatzeko
arauak onetsi ziren—, parlamentu-talde honek
prozesuaren gardentasunaren gaineko bere kezka
azaldu zuen jada ekainaren 12ko Osoko Bilkuran
gai hau dela-eta aurkeztutako jabelduran.

Hautapen prozesu orok errespetatu behar ditu
berdintasun-, merezimendu-, gaitasun- eta publizi-
tate-printzipioak, gardentasuna eta aukera-berdin-
tasuna bermatuz hartara. Aurretiaz ezarritako
dokumentuak erabili nahiz erabili ez, kontua da
ebazpenaren oinarriak adierazi egin behar direla
prozeduran, eta erabaki horiek hartzeko baliatu
den prozesu logikoa azaltzen ahalko da, Herri
Administrazioen Araubide Juridikoaren eta Admi-
nistrazio Prozedura Erkidearen Legeko 54.2 arti-
kuluak eta Nafarroako Foru Komunitateko Admi-
nistrazioari buruzko Foru Legeko 7. artikuluak
diotenez. Memoriaren defentsa egitean irizpide
bakoitza dela-eta emandako puntuazioa oinarritu
behar hau ez doa epaimahaien erabakimen tekni-
koaren aurka, baizik eta lanpostu bat esleitzeko
arbitrariotasunaren aurka. Hori, edozein hautapen-
prozesutarako baliagarria dena, are eta galdaga-
rriagoa da Hezkuntza Departamentuaren kasuan;
izan ere, departamentuak irakasleei exijitzen die,
kalifikazio-irizpide argiak ez ezik, azken puntuazio-
ra nola iritsi den argi uztea ere.

Garrantzi bereziko beste puntu bat da epaima-
haien osaerari buruzko araua bera betetzearena,
baldin eta bermatu nahi bada muturreko kalifika-
zioak kentzeko aukera, deialdian ezartzen den
puntuazio-aldearen adinako aldea dagoenean bi

kalifikazio horien artean. Kalifikazioen artean
gehiegizko alderik ez egoteko aurretiazko betebe-
har gisa uler liteke epaimahaia hiru kide baino gu-
txiagoz osaturik egotea.

Hori guztia dela-eta, parlamentu-talde honek
ondoko erabaki proposamena aurkeztu du:

1. Nafarroako Parlamentuak Nafarroako Gober-
nua premiatzen du zenbait jardunbide ezar ditzan,
hautapen-prozesuetan emandako kalifikazioen
funtsa azaltzea eskatzen duten izangaiei hori
eskaintzeko legezko betebeharra bermatze aldera,
kasuko emaitzetara ailegatzeko jarraitutako irizpi-
deak argiro adieraziz.

2. Nafarroako Parlamentuak Nafarroako Gober-
nua premiatzen du hautaprobak beti balora daite-

zen gutxienez ere hiru kalifikaziorekin, eta birpen-
tsa dezan Arartekoak 13/818 espedienteari buruz
egindako gomendioa onartzea.

3. Nafarroako Parlamentuak Nafarroako Gober-
nua premiatzen du PAI izenekoen ezarpena gera-
raz dezan, harik eta azterlan serio bat egin arte
horien funtzionamenduari eta emaitzei buruz, eta
ez dezan inolaz ere jaits programa horietan esko-
lak emateko exijitzen den hizkuntzaren ezagutza-
maila eta irakatsi beharreko espezialitateko titula-
zioa berma dezan.

Iruhean, 2014ko ekainaren 17an

Foru parlamentaria: Nekane Pérez Irazabal

Mozioa. Horren bidez, Nafarroako Gobernua premiatzen da 2014-2015
ikasturterako plantillak egiterakoan kontuan har dezan Pitillasko ikas-
tetxe publikoan hiru talde behar direla, zerbitzuaren kalitatea eta ikas-
leentzako arreta egokia bermatze aldera.

HEZKUNTZA BATZORDEAK BAZTER UTZIA

Bildu-Nafarroa eta Aralar-Nafarroa Bai parla-
mentu-taldeek ondoko mozioa aurkeztu zuten:
“Mozioa. Horren bidez, Nafarroako Gobernua pre-
miatzen da 2014-2015 ikasturterako plantillak egi-
terakoan kontuan har dezan Pitillasko ikastetxe
publikoan hiru talde behar direla, zerbitzuaren kali-
tatea eta ikasleentzako arreta egokia bermatze
aldera’

Legebiltzarreko Hezkuntza Batzordeak, 2014ko
ekainaren 20an egindako bilkuran, erabaki zuen
aurkeztutako mozioa baztertzea. Mozio hori
2014ko ekainaren 17ko 76. Nafarroako Parlamen-
tuko Aldizkari Ofizialean argitaratu zen.

Iruhean, 2014ko ekainaren 20an

Lehendakaria: Alberto Catalan Higueras

F saila:

GALDERAK

Galdera, udan elikadura egokirik jaso gabeko umerik egon ez dadin berma-
tze aldera Nafarroako Gobernuak aurreikusi dituen neurriei buruzkoa.

MARIA VICTORIA ARRAIZA ZORZANO ANDREAK EGINA

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maria Victoria Arraiza
Zorzano andreak aurkeztutako gaurkotasun handi-
ko galdera, udan elikadura egokirik jaso gabeko
umerik egon ez dadin bermatze aldera Nafarroako
Gobernuak aurreikusi dituen neurriei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufiean, 2014ko ekainaren 23an

Lehendakaria: Alberto Catalan Higueras

GALDERAREN TESTUA

Socialistas de Navarra parlamentu-taldeari
atxikitako Maria Victoria Arraiza andreak, Legebil-
tzarreko Erregelamenduan ezarritakoaren babese-
an, ondoko galdera aurkeztu du, Nafarroako
Gobernuko Gizarte Politiketako kontseilariak ekai-
naren 26ko Osoko Bilkuran ahoz erantzuteko:

Azken urte honetan zehar, Parlamentu honek
zenbait neurri onetsi ditu aho batez, pobreziaren
aurka eta, bereziki, haurren pobreziaren aurka
borrokatzeko. Iragan urtearen amaieran,
Gizarteratze Planaren oinarri izan behar duen
Nafarroako Gizarteratzeari buruzko Diagnosia aur-
keztu zen. Diagnositik heldu den ideia nagusi bat
da bazterkeriaren aurkako borrokan inplikaturiko
eragileak koordinatu beharra dagoela, oinarrizko
gizarte zerbitzuen bidez. Nabarmendu beharra
dago azken egunotan zenbait ekimen ezagutu
direla haurrengan pobreziak dituen ondorioak
arintzera bideratutakoak, batez ere haurren elika-
dura txarra dela-eta.

Zehazki, Parlamentu honek iragan irailean
onetsitako erabakiak hauxe zioen:

1. Ziurtatuko da adingabe batek ere ez duela
elikatzeko arazorik izanen. Horretarako, jantoki-
bekak mantendu eta indartuko dira, eta beharrez-
koa den elikagai-hornidura ziurtatuko da, oinarriz-
ko gizarte zerbitzuek egiten duten jarraipenari
loturik eta gizarte entitateekiko koordinazio estuan.

2. Bidea emanen da zailtasun ekonomikoak
dituzten familietako adingabeek udan (eskola jar-
duerarik ez baitago) parte hartu ahal izan dezaten
kirol-, jolas- eta kultura-eremuetako jardueretan,
lagungarriak baitira bizikidetzarako eta elkarreragi-
nerako, adin goiztiarretan bazterketa ahal den
neurrian saihestuz.

3. Hezkuntza programak indartzea, bereziki
eskola uzte goiztiarraren aurka borrokatzera
zuzendutako guztiak, eta prebentzio neurriak
ezartzea Lehen Hezkuntzatik hasita.

4. Oinarrizko gizarte zerbitzuak indartzea,
erantzun arinagoa eman diezaieten gure gizartean
areagotzen ari diren beharrizanei.

5. Gizarteratze Planaren abiarazpena azkar-
tzea, Parlamentu honek bazterketari buruz eskatu-
tako diagnosiari jarraikiz, Nafarroako Foru Komu-
nitateko beharrizanen mapa osatu eta neurri
berariazkoak, urgenteak eta azkarrak ezartze
aldera".

Gizarte-entitateen azken egunotako ekimenek
erakusten dute haurren pobreziaren arloko auziak
ez direla arindu, eta ez direla beharrezkoak diren
ekimenak bultzatu.

* Nafarroako Gobernuak zer neurri aurreikusi
ditu, udan elikadura egokirik jaso gabeko ume
nafarrik ez egotea bermatze aldera?

e Gizarte-entitateekiko eta gizarte-zerbi-
tzuekiko zer koordinazio bultzatu da, haur guztiek
elikadura jasotzen dutela bermatze aldera?

Irufiean, 2014ko ekainaren 17an

Foru parlamentaria: Maria Victoria Arraiza

Galdera, Foessa Fundazioaren '""Gizarte Bazterkeria Nafarroan' izeneko
txostenaz Gizarte Politiketako kontseilariak egiten duen balorazioari

buruzkoa.

TXEMA MAULEON ECHEVERRIA JAUNAK EGINA

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Txema Mauledn
Echeverria jaunak aurkeztutako gaurkotasun han-
diko galdera, Foessa Fundazioaren "Gizarte Baz-
terkeria Nafarroan" izeneko txostenaz Gizarte Poli-
tiketako kontseilariak egiten duen balorazioari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufean, 2014ko ekainaren 23an

Lehendakaria: Alberto Catalan Higueras

GALDERAREN TESTUA

Izquierda-Ezkerra parlamentu-taldeari atxikita-
ko foru parlamentari Txema Maulednek gaurkota-

sun handiko ondoko galdera egin du, Gizarte Poli-
tiketako kontseilariak Osoko Bilkuran erantzun
dezan:

Iragan ekainaren 18an, Foessa Fundazioaren
"Gizarte Bazterkeria Nafarroan" izeneko txostena
aurkeztu zuen Caritasek. Txostenean hainbat datu
nabarmentzen dira; esate baterako, Nafarroan %
17,3koa dela gizarte bazterkeria, eta bazterkeria
larria % 7,5ekoa dela (hau da, 15.000 etxe).

Hori horrela, hauxe jakin nahi dugu:

Kontseilariak zer balorazio egiten du txosten
horri buruz? Kontseilariaren ustez, "gizarte haus-
tura Nafarroan handitzen ari da", txostenak dioen
bezala"? Zeri zor zaio Estatuko batez bestekoa
baino handiago izatea Nafarroan gizarte isola-
mendua? Zer neurri osagarri hartu behar dituzue,
jada abian direnez gain, egoera hori zuzentzeko?

Iruhean, 2014ko ekainaren 20an

Foru parlamentaria: Txema Mauleén Echeve-
rria

Galdera, jakitekoa zer ekimen eta jarduketa egin behar dituen Nafarroako
Gobernuak gizarte-emergentziako eta Krisi instituzionaleko egoera

larri honetan.

MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez Erro
jaunak aurkeztutako gaurkotasun handiko galdera,
jakitekoa zer ekimen eta jarduketa egin behar
dituen Nafarroako Gobernuak gizarte-emergen-
tziako eta krisi instituzionaleko egoera larri hone-
tan.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufean, 2014ko ekainaren 23an

Lehendakaria: Alberto Catalan Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramirez Errok, Legebiltzarreko
Erregelamenduan ezarritakoaren babesean, gaur-
kotasun handiko ondoko galdera aurkeztu du,
Nafarroako Gobernuak Osoko Bilkuran ahoz eran-
tzun dezan:

* Nafarroako Gobernuak zer ekimen eta jardu-
keta egin behar ditu legegintzaldi amaiera hone-
tan, gizarte-emergentziako eta krisi instituzionale-
ko egoera larri honetan?

Irufnean, 2014ko ekainaren 23an

Foru parlamentaria: Maiorga Ramirez Erro

Galdera, jakitekoa asmorik ote duen Nafarroako Gobernuak foru dekretu-
rik, foru agindurik edo erabakirik onesteko, zertarako eta prozedurak,
baldintzak eta deklarazioak ezartzeko beren giza eskubideak urratuta
bortxakeria jasan duten biktima guztiak parekatzeko, baldin eta zio
politikoko biktimak izan badira eta funtzionarioek eragin badute.

PATXI ZABALETA ZABALETA JAUNAK EGINA

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Patxi Zabaleta Zaba-
leta jaunak aurkeztutako gaurkotasun handiko gal-
dera, jakitekoa asmorik ote duen Nafarroako
Gobernuak foru dekreturik, foru agindurik edo era-
bakirik onesteko, zertarako eta prozedurak, baldin-
tzak eta deklarazioak ezartzeko beren giza esku-

bideak urratuta bortxakeria jasan duten biktima
guztiak parekatzeko, baldin eta zio politikoko bikti-
mak izan badira eta funtzionarioek eragin badute.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufiean, 2014ko ekainaren 23an

Lehendakaria: Alberto Catalan Higueras

GALDERAREN TESTUA

Aralar - Nafarroa Bai parlamentu-taldeko foru
parlamentari Patxi Zabaleta Zabaletak, Legebil-
tzarreko Erregelamenduan xedatuarekin bat, gaur-
kotasun handiko galdera hau aurkeztu du, ekaina-
ren 26ko eta 27ko Osoko Bilkurarako, Nafarroako
Gobernuko Iehendakari Yolanda Barcina Angulo
andreak ahoz erantzun dezan:

Beste erakunde batzuek —esate baterako,
Eusko Jaurlaritzak, ekainaren 12ko 107/2012
Dekretuaren bidez— onetsiak dituzte jada eraba-
kiak, zeinen bidez parekatu nahi baitituzte zio poli-
tikoko indarkeria pairatu duten eta beren giza
eskubideak urraturik ikusi dituzten biktima guztiak.

Hori ikusita, jakin nahi dugu Nafarroako Gober-
nuak antzeko ezer egiteko asmorik ote duen.

Galdera:

Nafarroako Gobernuak ba al du foru dekreturik,
foru agindurik edo erabakirik onesteko asmorik,
zertarako eta zio politikoko indarkeriaren testuin-
guruan giza eskubideen urraketaren bitartez fun-
tzionarioek eragindako sufrimendu bidegabearen
erreparazioa eta biktima izaeraren deklarazioa,
baldintzak eta prozedurak antolatzeko?

Irunean, 2014ko ekainaren 23an

Foru parlamentaria: Patxi Zabaleta Zabaleta

H saila:

BESTELAKO TESTU ARAU-EMAILEAK

1/2014 Foru Lege Dekretua, ekainaren 18koa, Nafarroako Kirolari buruz-
ko uztailaren Seko 15/2001 Foru Legea aldatzen duena.

Nafarroako Parlamentuko Mahaiak, 2014ko
ekainaren 23an egindako bilkuran, Eledunen Ba-
tzarrari entzun ondoren, hurrengo erabakia hartu
zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 21. bis artikulu-
ak aitortzen dion ahalmena erabiliz, Nafarroako
Gobernuak onetsi du 1/2014 Foru Lege Dekretua,
ekainaren 18koa, Nafarroako Kirolari buruzko
uztailaren 5eko 15/2001 Foru Legea aldatzen
duena. Foru lege dekretua 2014ko ekainaren 19ko
119. Nafarroako Aldizkari Ofizialean argitaratu zen
eta Nafarroako Gobernuak igorri du Nafarroako
Parlamentuak baliozkotu dezan.

Hori horrela, Legebiltzarreko Erregelamenduko
161. artikuluan ezarritakoarekin bat, Eledunen Ba-
tzarrari entzun ondoren, hona ERABAKIA:

1. Xedatzea 2014ko ekainaren 26ko Osoko Bil-
kuran eginen dela Nafarroako Kirolari buruzko
uztailaren 5eko 15/2001 Foru Legea aldatzen duen
ekainaren 18ko 1/2014 Foru Lege Dekretua balioz-
kotzeari edo indargabetzeari buruzko eztabaida
eta bozketa.

2. Agintzea Nafarroako Parlamentuko Aldizkari
Ofizialean argitara daitezen erabaki hau eta aipa-
turiko foru lege dekretua.

Iruiean, 2014ko ekainaren 23an

Lehendakaria: Alberto Catalan Higueras

1/2014 Foru Lege Dekretua,
ekainaren 18koa, Nafarroako
Kirolari buruzko uztailaren Seko
15/2001 Foru Legea aldatzen duena

ZIOEN AZALPENA

Nafarroako Kirolari buruzko uztailaren 5eko
15/2001 Foru Legearen helburua kirola arautu,
antolatu, sustatu eta koordinatzea da, Konstitu-
zioaren eta gainerako antolamendu juridikoaren

arabera Nafarroako Foru Komunitateari dagozkion
eskumenen eremuan.

Lege horrek arautzen duen arlo bat Nafarroako
kirol entitateen araubide juridikoa da, eta, zeha-
tzago, haien artean, Nafarroako kirol klubena.

Azken horiei dagokienez, haien gobernu orga-
noak arautzen ditu besteak beste. Alor horretan,
hain zuzen, agerian gelditu da ezen, bazkideen
kopuruagatik nahiz Nafarroako herritarrak
ordezkatzeko duen gaitasun handiagatik eta haren
balio sinbolikoagatik Nafarroan garrantzi handie-
netakoa duen kirol klub baten egoeraren ondorioz,
erregulazio hori ez dela nahikoa eta hura osatu
behar dela zenbait aurreikuspenekin, klubetako
aginpidea betetzeko hutsik gelditzen denean,
horren inguruan estatutuetako arauetan aurreikus-
penik ez badago.

Kirol klub horrek, Club Atlético Osasunak ale-
gia, kirol arloan, arlo ekonomikoan eta arlo institu-
zionalean aurrean duen kinka larriak ekarri du
erregulazio hori ezin atzeratzea, ahalik eta laste-
rren heldu behar baitzaio aukera bat eman nahi
bazaio bizirik irauteko eta, horrela, Nafarroako
Foru Ogasunaren interes ekonomikoak babesteko.

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoaren 21. bis artikuluak, 1. atalean, aurrei-
kusten du kasu berezi eta oso presakoetan, Nafa-
rroako Gobernuak behin-behineko legezko xeda-
penak eman ahal izanen dituela, foru lege-dekretu
forma hartuko dutenak. Ezin izanen dira foru lege-
dekretuaren xede izan honakoak: Foru Komunita-
teko erakundeen eta nafarren eskubideen, betebe-
harren eta askatasunen garapen zuzena, lege
organiko honetan arautuak daudenena; lege orga-
niko honen erreforma, eta lege hau garatzeko
emandako foru legeena, legean bertan espresuki
aipatzen direnena, hain zuzen; hauteskunde-arau-
bidea; eta Nafarroako Aurrekontu Orokorrak.

Lehenago adierazitakoa dela eta, beharrezkoa
da ohiz kanpoko baliabide hori erabiltzea. Behin-

behinekoa izanen da, Nafarroako Parlamentuak
hura berresten ez duen bitartean, konponbideari
presa handiz heldu behar izan baitzaio.

Horregatik guztiagatik, abuztuaren 10eko
13/1982 Lege Organikoaren 21.bis artikuluan jaso-
tako baimena erabiliz, Gizarte Politiketako kon-
tseilariak proposaturik, eta Nafarroako Gobernuak
2014ko ekainaren 18an egindako bilkuran hartuta-
ko erabakiarekin bat etorriz,

DEKRETATU DUT:

Artikulu bakarra. Nafarroako Kirolari buruzko
uztailaren 5eko 15/2001 Foru Legearen 37. artiku-
lua aldatzea.

Nafarroako Kirolari buruzko uztailaren 5eko
15/2001 Foru Legearen 37. artikuluak idazketa
berria izanen du eta, beraz, eduki hau:

“37. artikulua. Kluben gobernu organoak.

1. Batzar orokorra eta presidentea izanen dira
kirol kluben gobernu organo beharrezkoak.

Presidenteak kargua uzten badu zentsura
mozioa ez den arrazoi batengatik, hura aukera-
tzeko hauteskunde prozesuaren deialdia eginen
da.

Presidente berria hautatzen ez den bitartean,
klubaren estatutuek bestelakorik adierazi ezean,
batzar orokorrak, egiten duen lehendabiziko bilku-
ran eta gai-zerrendan berariaz bildu beharrik gabe,
kudeaketa batzorde bat izendatu beharko du, kide
guztiak zuzenean izendatuz edo soilik presidentea

izendatuz. Kasu horretan, presidenteari dagokio
batzordeko gainerako kideak izendatzea. Kudea-
keta batzordeak kirol kluba ordezkatzeko eta
administratzeko eginkizun arruntak beteko ditu eta
hauteskundeen deialdia gehienez ere hiru hilabe-
teko epean eginen du, haren izendapenetik aurre-
ra.

2. Elkartearen estatutuek beren gobernu orga-
noen erabidea, osaera, deialdi egiteko modua eta
jardunbidea arautuko dituzte eta zuzendari eta
kideen erantzukizun araubidea, foru lege honen
garabideko xedapenekin bat.”

Xedapen indargabetzaile bakarra. Arauak
indargabetzea.

Foru Lege dekretu honek indarra hartzean,
bertan xedatutakoari aurka egiten dioten maila
bereko edo beheragoko xedapen guztiak indarga-
beturik geldituko dira.

Azken xedapenetan lehena. Nafarroako Par-
lamentuari igortzea.

Foru lege-dekretu hau Nafarroako Parlamentu-
ra igorriko da baliozkotu dezan, Nafarroako Foru
Eraentza Berrezarri eta Hobetzeari buruzko abuz-
tuaren 10eko 13/1982 Lege Organikoaren 21.bis
artikuluaren 2. idatz-zatian ezarritakoaren arabera.

Azken xedapenetan bigarrena. Indarra har-
tzea.

Foru lege dekretu honek Nafarroako Aldizkari
Ofizialean argitaratzen den egunean hartuko du
indarra.

